
						維基文庫，自由的圖書館

					

					


					
					
					此页尚未校对




　〈按昔廷臣薦孝孺徵至　太祖見之曰此莊士也當者其才以輔汝故有是命其同郡王叔英時爲漢陽知縣〉

　〈遺孝孺書曰凡人有天下之才者固難能自用其才者尤難如子房之于高祖能用其才者也賈誼之于文帝〉

　〈未能自用其才者也子房之于高祖察其可行而後盡言之未嘗不中故高祖得以用之賈誼之于文帝不察〉

　〈其未能而見言之且又言之太過故大臣絳灌之屬得以短之于是文帝不能獲用其言方今明良相逢千載〉

　〈一時但天下之事固有行于古而亦可行于今者如夏時周冕之類是也亦有行于古而難行于今者如井田〉

　〈封建之類是也可行者行之則人之從之也易難行者行之則人之從之也難從之易則民樂其利從之難則〉

　〈民受其患此君子之用世所貴乎得時措之宜也〉

以董倫爲禮部侍郎兼翰林院學士王紳爲國子監博士

　〈按倫在勝國時累辟不起國初以薦徵爲右賛善事懿文太子陳說忠厚　太祖聞而善之擢左春坊大學〉

　〈士太子薨出爲河南參議留情民瘼嘗上封事數千言皆當　太祖心尋以詿誤免官典敎滇南至滇開心訓〉

　〈化不忍鄙夷其人雖蠻童𤒖豎皆知向慕　帝卽位眷念舊臣召至京師遂有是擢賜書頤老堂三字及髤几〉

　〈玉鳩各一倫上表稱謝紳先翰林待制禕之子也禕使雲南爲元孽梁王所殺紳甫十三與兄綬事母盡孝母〉

　〈卒哀毀踰禮未幾綬亦殁紳煢煢憂患中綜理生業而傑然負奇志暇日益取經史百氏窮其指歸宋濂一見〉

　〈器之曰子充有後矣蜀獻王聞其賢幣聘敎授蜀郡紳痛父遺骼未返丘壟白其情王憫之給道里費以行至〉

　〈雲南訪求不獲卽死所哀奠號慟幾絕道路悲之至是給事中徐誠等薦之遂有是擢時蹇義居吏部與時浮〉

　〈沉紳以書責之〉

廢周王橚爲庶人人有吿王與燕湘代岷四府通謀

帝召黃子澄與齊泰謀之泰欲先燕曰燕握重兵素有大

志當先以不軌削之子澄曰不然燕預備已久卒難圖也

宜先取周剪燕之手足而燕因可圖矣乃命曹國公李景

--

隆卽訊景隆大索金寶王不能應坐反執之及其世子闔

宮眷屬送至京師削爵爲庶人遷之雲南○燕王𥳑壯士

爲護衛

　〈朱鷺曰人臣無將將則誅然以手足骨肉之閒有異志無叛徵處之要自有道太上默銷之賈誼之衆建主父〉

　〈偃之推恩是也其次化諭之至再至三而後加討焉猶曰議親之辟不可過也跡周王已事弟不能兢兢祗愼〉

　〈于法叛謀未布聞也重以貪夫恣索強坐不原逼一王而諸王心戰又可禁乎相繼吿變雉罹龍爭卒成大故〉

　〈伊誰咎也大抵齊黃計躁于削國而慮不能遠正學志迂于法古而目不見近人事實錯悮可謂盡天意耶〉

以張鳳李衡趙福張弼汪賓孫端王斌楊忠林良李成張

敏劉政爲錦衣衛世千百户有差

　〈按鳳等皆西宫殉葬宫人父所謂朝天女户也〉

八月加魏國公徐輝祖太子太傅時燕藩選兵將練士馬

以勾逃軍爲名招致異人術士至者多以天命有歸爲言

由是靖難之志決矣時　建文帝尊禮賢士慕行古道民

皆悅之惟僧道衍號知兵且知天文謂圖大事必成　燕

王密語道衍以人心所向對曰天之所造何論人心自是

遂以道衍爲軍師　燕王妃輝祖之妹也輝祖雖與燕王

至親而心在　帝室嘗召對密言燕情　帝信任之詔加

太子太傅與李景隆同掌六軍協同謀圖燕

　〈道衍長洲姚廣孝也初祝髮爲相城妙智菴僧改法名道衍字斯道時相城靈應觀道士席應眞昔讀書學道〉

　〈法兼通兵機道衍師之盡得其術然深自晦藏人無知者已而至京口賦覽古詩曰樵擄年來戰血乾烟花猶〉

